
Polisi Ymddeoliad Hyblyg Staff (NJC)
1. Cyflwyniad

Mae Rheoliadau’r Cynllun Pensiwn Llywodraeth Leol yn caniatau i aelodau cymwys gael
mynediad at eu buddion pensiwn cronedig tra’n parhau i weithio i Lywodraeth Leol. Mae'r
ysgol yn cydnabod yr angen i gadw sgiliau a phrofiad gweithwyr hyn, ac mae wedi
ymrwymo i weithio gyda'i gweithwyr i hwyluso trefniant ymddeoliad hyblyg sy'n diwallu
anghenion yr unigolyn a'r ysgol.

2. Cwmpas

Bydd y Polisi Ymddeoliad Hyblyg (Staff NJC) yn berthnasol i holl weithwyr yr ysgol sy'n
aelodau o'r Cynllun Pensiwn Llywodraeth Leol (LGPS).

3. Cyfeiriadau cyfreithiol ac eraill

Mae’r polisi’'n cydymffurfio &'r lleiafswm statudol sydd wedi’i nodi yn Neddf Hawliau
Dynol 1998 a rhoddwyd ystyriaeth i’r ddeddfwriaeth a ganlyn:

« Deddf Cyflogaeth 2002
+ Deddf Hawliau Dynol 1996
» Deddf Cydraddoldeb 2010

Ni fydd unrhyw weithiwr yn profi gwahaniaethu, aflonyddu neu fwlio, neu’n cael eu trin
yn llai ffafriol oherwydd eu hoed, anabledd, ailbennu rhywedd, statws priodasol neu
bartneriaeth sifil, hil, beichiogrwydd neu famolaeth, crefydd neu gred, rhyw,
cyfeiriadedd rhywiol, neu gyfrifoldebau gofalu.

4. Beth yw ymddeoliad hyblyg?

Mae gan weithwyr dros 55 oed yr hawl i ofyn i gael newid natur a dwyster eu gwaith a
chael gafael ar eu buddion pensiwn tra’'u bod yn parhau i weithio, a chyfrannu ymhellach
i'r cynllun er mwyn eu galluogi i ymddeol yn raddol.

Gall y newid fod yn:
a) Ostyngiad mewn oriau; a / neu
b) Newidiadau mewn dyletswyddau sy’n golygu gostyngiad yn y cyflog

Nid oes rhaid i'r newid fod yn sylweddol, fodd bynnag rhaid iddo gwrdd ag anghenion yr
ysgol, creu arbedion ariannol, neu fod yn niwtral o ran cost, a pheidio a chael effaith
andwyol ar yr ysgol. Caiff ymddeoliad hyblyg ei ganiatau yn 6l disgresiwn y panel
perthnasol o’r corff llywodraethol ac er bod gan y gweithiwr yr hawl i ofyn am ymddeoliad
hyblyg, nid oes unrhyw rwymedigaeth ar yr ysgol i'w ganiatau. Caniateir ceisiadau dim
ond pan fydd buddion economaidd neu i ddarpariaeth yr ysgol.



Lle bo cost i’r ysgol, mae’n annhebygol y caiff y cais ei gymeradwyo oni bai bod achos
busnes cadarn dros wneud hynny, sy’'n sicrhau arbedion cyffredinol. Fe ddylai’r achos
busnes egluro sut y gellir cwrdd &’r gost drwy gyllideb yr ysgol a dylid nodi hefyd pa un
o’r opsiynau a ganlyn a ddefnyddir i fynd i’r afael ag unrhyw leihad mewn oriau:

e Dileu oriau dros ben i sicrhau arbedion. Fe all hyn olygu newid arferion gwaith
a/neu’r gwasanaeth a ddarperir.

e Llenwi'r oriau, gan ddefnyddio swydd gradd is, fel rhan o gynllun olyniaeth.

e Penodi rhywun i weithio'r oriau sydd yn weddill. Fodd bynnag, rhaid i unrhyw
drefniadau 6l-lenwi fod yn niwtral o ran cost a Chyfwerth ag Amser Llawn.

Os caiff unrhyw gostau eu hadennill drwy arbedion a fydd yn cael eu cyflawni yn sgil yr
ymddeoliad hyblyg, yna bydd yr ysgol yn rhyddhau’r arbedion yn barhaol fel y gellir
adennill y gost cyn pen 2 flynedd fan bellaf.

Bydd yr ysgol yn ystyried ceisiadau am ymddeoliad hyblyg ar sail tymor penodol ar gyfer
gweithwyr sydd wedi cadarnhau dyddiad ymddeol penodol. Fodd bynnag, bydd
ymddeoliadau hyblyg yn destun adolygiad blynyddol yn ystod y cyfnod hwn i sicrhau bod
anghenion yr ysgol yn parhau i gael eu diwallu. Mewn amgylchiadau eithriadol, gall
gweithwyr ofyn i'r trefniadau ymddeoliad hyblyg gael eu hymestyn am gyfnod penodol
arall o amser y tu hwnt i'r dyddiad hwn. Bydd yr ysgol yn rhoi ystyriaeth ddyledus i
geisiadau o'r fath, gan gofio'r holl amgylchiadau perthnasol. Gall yr ysgol hefyd ofyn am
estyniad i'r trefniadau gweithio hyblyg ond ni fedr hyn ond digwydd gyda chytundeb yr
unigolyn.

Bydd modd i'r gweithiwr ymuno neu aros yn y cynllun hyd nes eu pen-blwydd yn 75 oed
a pharau i gyfrannu. Fodd bynnag, rhaid i fuddion pensiwn ddechrau cael eu talu cyn bo’r
gweithiwr yn 75 oed.

5. Cymhwyster
Er mwyn cael ei ystyried ar gyfer ymddeoliad hyblyg rhaid i weithiwr:

a) Fod dros 55 oed.

b) Fod wedi bod yn aelod o’r Cynllun Pensiwn Llywodraeth Leol ers 2
flynedd neu fwy neu wedi trosglwyddo eu buddion pensiwn i mewn i’r
cynllun o gynllun arall. (Os dechreuodd yr aelodaeth ar neu cyn 31 Mawrth
2014, dim ond 3 mis o aelodaeth sydd ei angen i ofod yn gymwys).

c) Fod wedi nodi cyfle addas, naill ai i leihau eu horiau gwaith neu i symud
i swydd arall sydd ar gael gyda llai o oriau neu ar gyflog is, neu’r ddau.
Bydd unrhyw newid a gymeradwyir yn cael ei drin fel newid parhaol i
gytundeb cyflogaeth y gweithiwr.



ch) Ni fydd unrhyw geisiadau Ol-weithredol yn cael eu hystyried gan
weithwyr sydd eisoes wedi lleihau eu horiau gwaith drwy drefniant
gweithio’n hyblyg ac sydd heb gael mynediad at eu buddion pensiwn.

6. Gwneud cais am ymddeoliad hyblyg

Rhaid i weithiwr sy'n dymuno gwneud cais am ymddeoliad hyblyg lenwi'r ffurflen ‘Cais
am Ymddeoliad Hyblyg (Staff NJC)' (Atodiad 2) a'i chyflwyno i'r Pennaeth.

Bydd y Pennaeth yn trefnu, trwy AD, i gael amcangyfrif o'r Buddion Ymddeol Hyblyg.
Bydd hyn yn seiliedig ar ddyddiad ymddeol hyblyg dros dro oddeutu 3 mis yn
ddiweddarach i ganiatau digon o amser i amcangyfrifon gael eu darparu ac i'r cais
gael ei ystyried. Ceir yr amcangyfrif heb rwymedigaeth nac ymrwymiad i symud
ymlaen ar y naill ochr neu'r llall.

Bydd y Pennaeth yn gofyn i Glerc y Corff Llywodraethol drefnu cyfarfod o’r Panel
Personél i ystyried y cais ar 6l derbyn yr amcan gyfrifiad gan AD. Bydd y Pennaeth
yn hysbysu'r gweithiwr o ganlyniad y cyfarfod.

Ni all fod unrhyw gyfnod prawf ar gyfer ymddeoliad hyblyg ac ar 6l iddo gael ei gytuno,
ni ellir gwrthdroi'r penderfyniad oherwydd yr effaith uniongyrchol ar fuddion pensiwn.

7. Buddion sy’n daladwy

Pan wneir cais am bensiwn i'w dalu cyn yr oedran pensiynadwy arferol, bydd y
pensiwn a delir yn destun gostyngiad actiwaraidd *.Gweithwyr a oedd yn cyfrannu
at y cynllun cyn 30 Medi 2006, efallai y bydd rhywfaint o amddiffyniad os byddant yn
cymryd ymddeoliad hyblyg rhwng 60 oed ac oedran ymddeol arferol. Fodd bynnag,
os byddant yn ymddeol rhwng 55 a 59 bydd eu buddion pensiwn yn destun gostyngiad
i adlewyrchu'r taliad cynnar. Ni fydd yr ysgol yn ildio'r gostyngiad hwn.

* gostyngiad actiwaraidd - dim ond ar sail ei wasanaeth a chyfraniadau hyd
at ddyddiad ymddeol hyblyg y bydd y gweithiwr yn derbyn buddion pensiwn
- ni fydd yr ysgol yn ildio’r gostyngiad hwn mewn buddion gan y bydd yn
arwain at gostau i’r ysgol.

Bydd gweithwyr yn gallu cymryd hyd at 25% o werth eu pot pensiwn ar ffurf swm di-dreth.
Gellir cyflawni hyn trwy gyfnewid rhan o'r pensiwn blynyddol i gynyddu'r cyfandaliad neu
ddefnyddio rhywfaint neu'r cyfan o gronfa Cyfraniad Gwirfoddol Ychwanegol (AVC) i
ychwanegu at y cyfandaliad sylfaenol hyd at yr uchafswm o 25%.



Dylai'r gweithiwr gysylltu & Chronfa Bensiwn Gwynedd i gael mwy o wybodaeth.
8. Yr hawl i weithio y tu hwn i oedran pensiwn arferol

Cydnabyddir y gallai rhai gweithwyr fod eisiau gweithio y tu hwnt i'w hoedran ymddeol
arferol, naill ai trwy ymddeol yn raddol neu barhau yn eu swydd bresennol heb dynnu
eu pensiwn.

Os yw gweithiwr yn parhau i weithio ar 6l eu pen-blwydd yn 75, ni fydd unrhyw
wasanaeth ar 6l y dyddiad hwnnw yn cael ei drin fel gwasanaeth pensiynadwy, ond
bydd budd-daliadau ymddeol yn daladwy o’u pen-blwydd yn 75 oed.
9. Ataliad
Os caniateir ymddeoliad hyblyg i weithwyr sydd wedyn yn symud i gyflogwr newydd sy’n
cynnig aelodaeth o’r LGPS, yna, yn dibynnu ar lefel yr enillion yn y swydd newydd, gall
eu pensiwn gael ei ostwng neu ei atal oherwydd na fyddant yn cael eu cyflogi mwyach

gan y cyflogwr a ganiataodd yr ymddeoliad hyblyg.

Dylai'r gweithiwr gysylltu & Chronfa Bensiwn Gwynedd i gael mwy o wybodaeth.

10. Gwybodaeth Bellach

Gellir cael mwy o wybodaeth trwy gysylltu & Chronfa Bensiwn Gwynedd ar 01286 679982,
neu ewch i'w gwefan, www.gwyneddpensionfund.org.uk



http://www.gwyneddpensionfund.org.uk/

ATODIAD 1
Rolau a Chyfrifoldebau
Gweithiwr

Cyflwyno ffurflen 'Cais am Ymddeoliad Hyblyg (Staff NJC)' wedi'i chwblhau i'r Pennaeth.

Prifathro

Trefnu, trwy AD, i gael amcangyfrif o'r buddion ymddeol hyblyg.

Gofyn i Glerc y Corff Llywodraethol drefnu cyfarfod o'r Panel Personél i ystyried y cais.
Yn dilyn penderfyniad y Panel Personél, anfon y ffurflen gais wedi'i chwblhau ymlaen at
AD ynghyd a ffurflen swydd newydd lle bo hynny'n berthnasol fel y gellir cadarnhau'r
canlyniad i'r gweithiwr.

Panel Personél

Rhoi ystyriaeth lawn a theg i'r cais am ymddeoliad hyblyg yn unol &'r telerau a nodir yn y
Polisi Ymddeoliad Hyblyg (Staff NJC)

AD

Cadarnhau canlyniad y cais yn ysgrifenedig i'r gweithiwr ar 6l derbyn dogfennaeth gany
Pennaeth.



ATODIAD 2

CAIS AM YMDDEOLIAD HYBLYG (STAFF NJC)

ADRAN 1 - I'W CHWBLHAU GAN Y CYFLOGWR

MANYLION PERSONOL:

Teitl: (Mr/ Mrs / Miss / MS) .uoueeeeeeeeeriee et

MANYLION YMDDEOLIAD HYBLYG BWRIADOL:

Yn unol a'r Polisi Ymddeoliad Hyblyg (Staff NJC), yr wyf wedi'i ddarllen a'i ddeall, hoffwn wneud cais
am ymddeoliad hyblyg fel a ganlyn:

1. Dyddiad cychwyn arfaethedig ymddeol yn hyblyg

(Sylwch y cytunir ar geisiadau ymddeol fesul cam am dymor penodol yn seiliedig ar y dyddiad
hwn)

3.  Manylion gostyngiad arfaethedig (gostyngiad mewn oriau / newid i ddyletswyddau gan
arwain at ostyngiad mewn cyflog)

DATGANIAD:

Rwy'n cadarnhau fy mod wedi darllen a deall y telerau a nodwyd yn y Polisi Ymddeoliad Hyblyg (Staff
NJC)

Llofnod  .ieeeeeeeee, Enw Mewn Llythrennau Bras  .....ccccoevcicnninneeen. Dyddiad




ADRAN 2 - I''V CHWBLHAU GAN GADEIRYDD Y PANEL PERSONEL

CANLYNIAD Y CAIS:
Mae cais am ymddeoliad hyblyg: Wedi ei gymeradwyo [

Budd i'r ysgol:

Arbedion effeithlonrwydd

Mae'r cais am ymddeoliad hyblyg: Wedi ei wrthod [

Rheswm dros wrthod y cais

DATGANIAD:

Rwy'n cadarnhau bod y cais am ymddeoliad hyblyg wedi'i ystyried yn unol a'r telerau a nodwyd yn y
Polisi Ymddeoliad Hyblyg (Staff NJC)

LLOFNOD.........cooitrirrrteere e DYDDIAD: ........coiiiiiitiiece e




